
					此页尚未校对




　〈郎兼翰林院學士亨軏因奏日　陛下欲陛正亦甚易但姑試之某科然未晚也　上默然葢亨軏以事非已〉

　〈出故撓之耳〉

七月六日承天門災詔赦天下○復下有貞獄發雲南金

齒爲民

　〈有貞旣降廣東參政石亨輩慮其復起必欲殺之令人僞作䟽奏毀謗朝廷假養病給事中李秉𢑱名以貌類〉

　〈者持上之命逮秉𢑱栲訊至死不承緝捕匿名者甚急亨等固譛有貞怨望使所親馬士權爲此而滅其迹〉

　〈上信之遂遣官校捕有貞于途收士權等俱下錦衣衛獄時掌衛都指揮門達陳諸惡刑于庭拷掠瀕死者數〉

　〈四士權終無所言乃摘武功伯誥劵纘禹神功之語出有貞自撰實謀作逆故出語不臣士權始大呼曰有貞〉

　〈忠臣也豈有自撰誥劵露其逆謀之理門達不能折會承天門災肆赦刑部侍郎劉廣衡等猶劾奏之　上以〉

　〈有貞犯在赦前得釋編發金齒爲民後數年曹石敗乃赦歸士權秦州人博極羣書善談論有氣節寓京師敎〉

　〈授多與學士先生遊與有貞尤厚故亨輩擠之使士權稍怵威則有貞不免矣有貞出獄感其義以女許婚其〉

　〈子旣而有貞自金齒歸負盟士權亦無言時論皆重士權而薄有貞焉〉

　〈廖道南曰予觀吳志謂徐有貞短小精悍其學自天文地理兵法河渠陰陽方術無不通貫然而心術險苛急〉

　〈嗜功利首倡南遷繼謀奪門比昵奸囘屠戮忠勲金齒之行亦天道也夫〉

時緝捕匿名毀謗朝廷者未獲石亨勸　上出榜募能吿

捕者賞以三品軄　上令內閣撰榜格呂原岳正見　上

曰爲政自有體式盜賊責兵部奸究責法司豈有　天子

自出榜搆募之理且堯建進善之旌舜立誹謗之木秦始

皇護短拒諫乃下誹謗妖言之令由此過失不聞卒至亡

國　陛下新復寶祚正當以堯舜爲法以秦爲戒縱欲窮

--

治其事緩則人情怠忽事自覺露急則人情危懼愈求韜

晦不如勿究時曹吉祥在傍請究甚力　上徐謂曰正等

言是也○刑部尙書軒輗致仕輗以曹石恣横侵官稱疾

懇乞致仕　上勞之曰昔浙江廉使考滿歸家僅二竹籠

是汝耶輗頓首又問年未老再可用乎輗頓首以疾吿

上知不可強賜白金彩幣遣之○謫修撰岳正欽州同知

時正數爲　上言曹石勢大盛恐有變宜早爲節制　上

曰汝可以朕意吿之正遂詣亨諷令稍自歛戢二人怨之

益深會承天門災　上命正草詔罪已歷陳弊政謂奸那

蒙蔽詞極切直亨等大怒遂有蜚語指爲謗訕內批隆建

州○復謫前御史張鵬楊瑄戌廣西南丹徽先是鵬瑄謫

成遼東鉄嶺衛未至道遇赦還或謂宜詣曹石謝庶免後

禍鵬瑄不從復謫戍南丹○復李賢吏部尙書兼翰林學

士入內閣辦事初石亨怙寵專恣官軍守諸關者悉放歸

以示恩徐有貞許彬李賢薛瑄在內閣以爲言　上重違

亨意別選人以代之由是亨惡有貞等皆被讒斥薦其私

人參議盧彬太常寺少卿王謙入閣　上不聽乃與王翺

謀仍復賢內閣

八月謫督府僉事郭登居甘州初　上陷虜時也先嘗擁

駕臨邊恨登引中國有君之語以沮旋復之謀也○逮岳

